
Mediċini aktar aċċessibbli 
u a�ordabbli

Fil-Kumitat tal-Industrija, Cutajar 
enfasizzat l-importanza tal-aġġornament 
tal-liġijiet Ewropej dwar il-farmaċewtika. 
Dan wara pressjoni li għamlet aktar kmieni 
din is-sena mal-Kummissjoni Ewropea 
biex l-Unjoni Ewropea tibni l-kapaċita’ 
neċessarja biex jiġi żgurat aċċess ugwali u 
a�ordabbli għall-kura għaċ-ċittadini 
kollha, irrispettivament minn fejn jgħixu 
jew minn liema kundizzjoni medika jbatu. 

www.socialistsanddemocrats.eu  |  josiannecutajar.com

Filwaqt li tħares ’il quddiem għal aktar ħidma favur 
pajjiżna matul din is-sena li għadna kemm bdejna, din hi 
biss ħarsa lejn xi ħidma imwettqa matul is-sena 2023. 

Ħidma dwar il-Gżejjer u 
l-konnettivita’ 

Dr Cutajar kompliet tippromwovi 
l-karatteristiċi uniċi ta’ gżejjer Ewropej 
bħal Għawdex u Malta, kif ukoll 
l-importanza li l-Unjoni Ewropea tidħol 
f’Patt mal-Gżejjer tagħha u tqis sew 
l-impatt ta’ liġijiet ġodda fuq il-gżejjer. 
Grazzi għall-emendi imbuttati 
mill-MPE Cutajar, ir-Regolament dwar 
il-fjuwils sostenibbli issa jqisu aħjar 
il-kundizzjonijiet speċi�ċi tal-gżejjer, 
speċjalment id-dipendenza tagħhom 
fuq it-trasport bil-baħar. B’hekk vapuri 
tal-passiġġieri li jidħlu f’portijiet ta’ 
gżejjer żgħar bħal Għawdex ingħataw 
aktar żmien biex jaddattaw għal dawn 
ir-regoli. Dr Josianne Cutajar qed tpoġġi 
wkoll pressjoni fuq il-Kummissjoni 
Ewropea biex tanalizza b’mod 
immedjat, u tindirizza, l-impatt 
tat-taxxa ambjentali l-ġdida fuq vapuri 
bil- kontejners li s-soltu jidħlu f’portijiet 
Ewropej bħall-Port Ħieles, b’e�etti 
relatati fuq il-prezzijiet 
tal-importazzjoni u l-konsumaturi.

SENA OĦRA TA’ 
ĦIDMA GĦALIK
Matul ix-xhur li għaddew, il-MPE Josianne Cutajar 
kompliet għaddejja bil-ħidma tagħha �l-Parlament 
Ewropew f’isimkom, b'enfasi speċjali fuq Ewropa 
aktar soċjali, ir-realtajiet u l-ħtiġijiet tal-gżejjer Maltin 
u Għawdxin u qalba diġitali inklussiva. 

Negozji Żgħar u Medji

Bħala membru tal-‘SME Intergroup’ � 
ħdan il-Parlament Ewropew, il-MPE 
kompliet ukoll bil-ħidma tagħha biex 
taċċerta li n-negozji żgħar u medji, 
speċjalment dawk ġejjin minn reġjuni 
żvantaġġati bħall-gżejjer tagħna u li 
fuqhom jiddependu tant u tant 
ħaddiema u familji, ikollhom aċċess aħjar 
għal għajnuna u sapport biex jikkompetu 
ma' negozji akbar, anke �l-qasam 
ambjentali u diġitali. 

Grazzi għall-pressjoni 
tagħha u ta’ oħrajn, 
il-Kummissjoni Ewropea 
wasslet biex ħabbret 
diversi miżuri taħt l-SME 
Relief Package, sett ta’ 
miżuri intenzjonati biex 
jagħtu appoġġ aktar 
b’saħħtu lil dawn 
in-negozji, li ji�urmaw ukoll 
is-sinsla tal-ekonomija 
Maltija, � żmien ta’ 
in�azzjoni u s�di globali. 

Fost id-diversi temi pertinenti diskussi, 
kien hemm l-metaverse, l-intelliġenza 
arti�ċjali u s-sigurta’ diġitali. Il-MPE 
saħqet li hemm bżonn ta’ aktar 
kooperazzjoni transatlantika fejn tidħol 
ir-riċerka u l-innovazzjoni. F’ħidmietha 
Dr Cutajar kompliet tenfasizza wkoll li 
l-aċċess għall-internet għandu jkun 
rikonoxxut bħala dritt fundamentali. 

Turiżmu

Bħala n-negozjatriċi tas-Soċjalisti 
�l-Kumitat tat-Turiżmu, Cutajar 
mexxiet b’suċċess negozjati b’rabta 
ma’ liġi ġdida li tistabbilixxi qafas 
diġitali għall-qsim t’informazzjoni u 
data �l-qasam tal-Kirjiet għal Żmien 
Qasir (‘Short Term Rentals’), liġi li 
mistennija tikkontribwixxi għal 
ekosistema turistika aktar sostenibbli u 
ta’ kwalità. 

Hi indirizzat ukoll diversi avvenimenti 
rinomati relatati mat-turiżmu, bħal 
World Travel Market f'Londra, 
il-‘European Hospitality Day’ � Brussell 
u l-Mediterranean Tourism Forum li 
seħħ f’Malta.
 

Din l-imbuttatura kienet immirata lejn 
it-tnaqqis ta' nuqqas ta' provvista ta' 
mediċini �-UE u kontroll aħjar 
tal-prezzijiet. Hija appoġġjat ukoll aktar 
investiment f'terapiji innovattivi u 
soluzzjonijiet teknoloġiċi, anke �l-qasam 
tal-mediċini orfni għal persuni li jsofru 
minn mard rari.

Politika u Liġijiet Diġitali

Matul din is-sena, Dr Josianne Cutajar 
ikkonkludiet b’suċċess, u ġiet afdata biex 
taħdem fuq aktar liġijiet diġitali f’isem 
is-Soċjalisti. Fost dawn hemm l-Att dwar 
l-Interoperabbilta’, kif ukoll liġijiet relatati 
mas-‘cybersecurity’. Apparti minn hekk, hi 
ġiet magħżula biex tirrappreżenta 
lill-Parlament Ewropew f'Silicon Valley, 
San Francisco, fejn kellha diversi laqgħat 
ma’ kumpaniji kbar �l-qasam 
tat-teknoloġija bħal NVIDIA, Meta u 
Google. 

Il-Membru Parlamentari Ewropew 

Dr Josianne Cutajar 
tawgura lilek u lill-għeżież tiegħek sena mimlija 
saħħa, kuntentizza u pożittivita’. 


